
Հիմք ընդունելով «Բաժնետիրական ընկերությունների մաuին» Հայաuտանի Հանրա​պետության oրենքի 36-րդ հոդվածը և 68-րդ հոդվածի 7-րդ մաuը և «Պետական կառա​վար​չ​ական հիմնարկների մասին» Հայաստանի Հանրապետության օրենքի 4-րդ հոդվածը` Հայաստանի Հանրապետության կառավարությունը    ո ր ո շ ու մ     է.
1. Թույլատրել Հայաստանի Հանրապետության էներգետիկայի և բնական պաշ​ար​​ների նախարարության ենթակայության «Բարձրավոլտ էլեկտրացանցեր» փակ բաժնե​տիրական ընկերությանը (այսուհետ՝ ընկերություն) սեփականության իրավունքով իրեն պատ​​կանող՝ 2017թ. հուլիսի 1-ի դրությամբ 4337,5 հազ. դրամ  հաշվեկշռային արժեքով՝ Գյումրի քաղաքի Խրիմյան Հայրիկ փողոցի 38 հասցեում գտնվող 514,53 քառ. մետր ընդհանուր մակերեսով վարչական շենքով, 51,75 քառ. մետր շինությամբ (պարսպով) ու դրանց զբաղեցրած, օգտագործման և սպասարկման համար հատկացված 0,199981 հա հողամասով (այսուհետ՝ գույք) վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ Հայաստանի Հան​րա​​պետության օրենսդրությամբ սահմանված կարգով ձեռքբերման դիմաց:
2. Ընկերության կողմից ձեռք բերված բաժնետոմuերի մարման միջոցով`               Հայաu​տա​նի Հանրապետության օրենսդրությամբ uահմանված կարգով` համապա​տաu​խան չափով նվազեցնել ընկերության կանոնադրական կապիտալը: 

3.  Հայաuտանի Հանրապետության կողմից ձեռք բերված՝ սույն որոշման 1-ին կետում նշված գույքն ամրացնել «Հայաuտանի Հանրապետության արտակարգ իրավիճակների նախա​րա​րության աշխատակազմ» պետական կառավարչական հիմնարկին:
4. Սույն որոշման 1-ին կետի համաձայն գույքի առանձնացման ժամանակ հաշվարկվող ավելացված արժեքի հարկը և շահութահարկը վճարել «Հայաuտանի Հանրապետության 2017 թվականի պետական բյուջեի մաuին» Հայաuտանի Հանրապետության oրենքի 9-րդ հոդվածի 9-րդ մաuով uահմանված կարգով:
5. Հայաստանի Հանրապետության էներգետիկ ենթակառուցվածքների և բնական պաշարների նախարարին և Հայաստանի Հանրապետության արտակարգ իրավիճակների նախարարին՝ Հայաuտանի Հանրապետության  օրենսդրությամբ սահմանված կարգով ապահովել ընկերությունից «Հայաuտանի Հանրապետության արտակարգ իրավիճակների նախարարության աշխատակազմ» պետական կառավարչական հիմնարկին սույն որոշման 1-ին կետում նշված գույքի հանձնման-ընդունման աշխա​տանք​ների կատարումը:

6. Հայաստանի Հանրապետության էներգետիկ ենթակառուցվածքների և բնական պաշարների նախա​րարին՝ Հայաuտանի Հանրապետության  օրենսդրությամբ սահմանված կարգով ապահովել ընկերության կանոնադրական կապիտալի փոփոխումը և դրանով պայմանավորված կանոնադրության փոփոխության պետական գրանցումը: 

7. Ընդունել ի գիտություն, որ սույն որոշման 3-րդ և 5-րդ կետերում նշված՝ գործարքներից բխող գույքային իրավունքների պետական գրանցման, ինչպես նաև               6-րդ կետում նշված՝ ընկերության կանոնադրության փոփոխությունն իրականացնելիս առաջացող գրանցման ծախսերը կիրականացվեն ընկերության միջոցների հաշվին:

ՏԵՂԵԿԱՆՔ-ՀԻՄՆԱՎՈՐՈՒՄ

«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	ՀՀ կառավարության սույն որոշման նախագծով ՀՀ էներգետիկ ենթակառուցվածքների և բնական պաշարների նախարարության ենթակայության՝ «Բարձրավոլտ էլեկտրացանցեր» ՓԲԸ-ի (վերջինս 100% պետական բաժնեմասով ընկերություն է) սեփականությունը հանդիսացող Գյումրի քաղաքի Խրիմյան Հայրիկ փողոցի 38 հասցեում գտնվող 514,53 քառ. մետր ընդհանուր մակերեսով վարչական շենքը, 51,75 քառ. մետր շինությունը (պարիսպը) ու դրանցով զբաղեցված, օգտագործման և սպասարկման համար հատկացված 0,199981 հա հողամասը (այսուհետև՝ գույք) օտարվում է Հայաստանի Հանրապետությանը, որի դիմաց վերջինս համապատասխան թվով բաժնետոմսերով կվճարի ձեռք բերվող գույքի արժեքը և այդ չափով կնվազեցվի ընկերության կանոնադրական կապիտալում պետական բաժնեմասը:

Որոշման նախագծով Հայաստանի Հանրապետության սեփականությունը անցնող գույքը ամրացվում է «ՀՀ արտակարգ իրավիճակների նախարարության աշխատակազմ» ՊԿՀ-ին: 

	2.
	Ընթացիկ իրավիճակը և խնդիրները

	
	         ՀՀ արտակարգ իրավիճակների նախարարությունը գրությամբ դիմել է ՀՀ էներգետիկ ենթակառուցվածքների և բնական պաշարների նախարարությանը՝ «Բարձրավոլտ էլեկտրացանցեր» ՓԲԸ-ին սեփականության իրավունքով պատկանող և ներկայում ընկերության կողմից չօգտագործվող Գյումրի քաղաքի Խրիմյան Հայրիկ փողոցի թիվ 38 հասցեում գտնվող վարչական շենքը փրկարարական ծառայությանը հանձնելու խնդրանքով՝ մարզային հրշեջ-փրկարարական ջոկատի տեղակայման և վերջինիս աշխատանքների արդյունավետ կազմակերպման համար:  

	3.
	Կարգավորման նպատակը և բնույթը

	
	«Բարձրավոլտ էլեկտրացանցեր» ՓԲԸ-ի հաշվեկշռում հաշվառվող գույքի սահմանված կարգով օտարում Հայաստանի Հանրապետությանը և վերջինիս կողմից գույքի ամրացում «ՀՀ արտակարգ իրավիճակների նախարարության աշխատակազմ» ՊԿՀ-ի հաշվեկշռին: 


	4.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ էներգետիկ ենթակառուցվածքների և բնական պաշարների նախարարության աշխատակազմ:

	5.
	Ակնկալվող արդյունքը

	
	       Հայաստանի Հանրապետությանը օտարվող գույքի արժեքի չափով «Բարձրավոլտ էլեկտրացանցեր» ՓԲԸ-ի կանոնադրական կապիտալի նվազեցում, ՀՀ արտակարգ իրավիճակների նախարարության կարիքների ապահովում:


ՏԵՂԵԿԱՆՔ
«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին» ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
	ԱՄՓՈՓ ՏԵՂԵԿԱՆՔ

«Բարձրավոլտ էլեկտրացանցեր» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ



	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն (21.07.2017թ. №01/9-5/13287-17)
	Առաջարկություններ չկան:

	

	ՀՀ արտակարգ իրավիճակների նախարարություն
(21.07.2017թ. № 1/06.2/7916-17)
	Առաջարկություններ և դիտողություններ չկան:  
	

	ՀՀ արդարադատության նախարարություն 

(26.07.2017թ. № 01/19.2/13145-17)
	  Նախագիծը համապատասխանում է Հայաստանի Հանրապետության օրենսդրության պահանջներին:          


	


